
ہیپاٹائٹس بی کی ویکسین آپ کے بچے کو زندگی بھر کی بیماری، جگر کی سنگین بیماری اور جگر کے کینسر سے بچا سکتی ہے۔
میرے بچے کو پیدائش کے وقت ہیپاٹائٹس بی ویکسین کی ضرورت کیوں ہے؟
پیدائش کے 24 گھنٹوں کے اندر ویکسین لگوانے کی سفارش کی جاتی ہے تاکہ:
ایک ماں سے اس کے بچے میں، یا کسی متاثرہ شخص سے اُس کے قریبی رابطے میں آنے والے شخص میں بیماری کو پھیلنے سے روکا جائے
آپ کے بچے کو دائمی ہیپاٹائٹس بی ہونے کے خطرے کو کم کیا جائے۔
ویکسین زندگی کے پہلے 7 دنوں کے اندر بھی دی جا سکتی ہے۔ دیرپا تحفظ فراہم کرنے کے لیے معمول کے مطابق بچوں کے امیونائزیشن شیڈول کے حصے کے طور پر اضافی خوراکیں دی جاتی ہیں۔ 
یہ ویکسین قومی امیونائزیشن (حفاظتی ٹیکہ) پروگرام کے تحت مفت ہے۔ 
کیا ہیپاٹائٹس بی کی ویکسین محفوظ ہے؟
جی ہاں۔ ہیپاٹائٹس بی کی ویکسین نوزائیدہ بچوں کے لیے محفوظ ہے۔ 
وکٹوریہ میں 90 فیصد سے زیادہ نوزائیدہ بچوں کو ہیپاٹائٹس بی کی ویکسین لگتی ہے۔
اس سے دودھ پلانے کے عمل پر کچھ بھی اثر نہیں پڑتا ہے اور ضمنی اثرات بھی معمولی ہوتے ہیں، جیسے انجکشن کی جگہ پر لالی اور سوجن۔
[bookmark: _GoBack]اگر میرا بچہ وقت سے پہلے پیدا ہوا ہے تو کیا ہوگا؟
وقت سے پہلے پیدا ہونے والے (32 ہفتوں سے کم حمل) یا پیدائش کے وقت کم وزن (2000 گرام سے کم) رکھنے والے بچوں کو دیرپا تحفظ فراہم کرنے کے لیے 12 ماہ کی عمر میں ویکسین کی اضافی خوراک لینے کی سفارش کی جاتی ہے۔
ہیپاٹائٹس بی کیا ہے؟
ہیپاٹائٹس بی ایک شدید متعدی وائرس ہے جو جگر کو متاثر کرتا ہے۔ کچھ بالغ افراد اس انفیکشن سے لڑ سکتے ہیں اور صحت یاب ہو سکتے ہیں لیکن نوزائیدہ بچوں اور چھوٹے بچوں کے لیے، یہ ایک دائمی )عمر بھر کی( بیماری بن سکتی ہے جو جگر کی بیماری اور جگر کے کینسر کا سبب بن سکتی ہے۔ 
ہیپاٹائٹس بی کی علامات میں درج ذیل چیزیں شامل ہیں: 
بخار 
تھکاوٹ 
بھوک کی کمی
متلی
قے کرنا 
پیلی جلد اور آنکھیں 
پٹھوں میں درد یا جوڑوں میں سوزش۔
نوزائیدہ بچوں اور 5 سال سے کم عمر کے بچوں میں اکثر علامات ظاہر نہیں ہوتی ہیں۔ 
ہیپاٹائٹس بی وائرس کیسے پھیلتا ہے؟
ہیپاٹائٹس بی کا وائرس بہت ہی متعدی ہوتا ہے اور یہ ایک متاثرہ شخص کے خون یا جسم کی رطوبت کے رابطے میں آںے سے پھیلتا ہے۔ 
نوزائیدہ بچوں اور بچوں کو درج ذیل طور پر ہیپاٹائٹس بی وائرس ہو سکتا ہے: 
پیدائش کے دوران اپنی ماں سے جنہیں ہیپاٹائٹس بی ہے
ہیپاٹائٹس بی کے مریض کے قریبی رابطے میں آنے سے اُس کی جلد کے چھوٹے سوراخوں یا منہ کے زخم سے جاری ہونے والی جسم کی رطوبت سے۔
بہت سے لوگوں کو علم نہیں ہوتا ہے کہ اُنہیں ہیپاٹائٹس بی ہے اور وہ اسے دوسروں میں پھیلاتے ہیں۔
اگر مجھے ہیپاٹائٹس بی ہے تو کیا ہوگا؟
اگر آپ دائمی ہیپاٹائٹس بی کے ساتھ رہ رہے ہیں تو آپ کے بچے کو پیدائش کے وقت خصوصی دیکھ بھال کی ضرورت ہے۔ ہیپاٹائٹس بی کی ویکسین کے علاوہ، ایک اور دوا کی بھی تجویز دی جاتی ہے جسے 'ہیپاٹائٹس بی امیونو گلوبلین' کہا جاتا ہے۔ یہ 2 انجیکشن آپ کے بچے کو ہیپاٹائٹس بی وائرس کے خلاف اضافی تحفظ فراہم کرتے ہیں۔ دونوں انجیکشنس پیدائش کے 12 گھنٹے کے اندر لگائے جانے چاہیے۔ 
یاد رکھیں – آپ کو اور آپ کے بچے کو ہیپاٹائٹس کے ڈاکٹر کے پاس باقاعدگی سے چیک اپ کرانے کی ضرورت ہوگی۔ 
کیا مجھے حمل کے دوران ہیپاٹائٹس بی کا ٹیسٹ کروانے کی ضرورت ہے؟ 
جی ہاں۔ حمل کے معمول کے چیک اپس کے دوران تمام خواتین کا ہیپاٹائٹس بی کے انفیکشن کے لیے ٹیسٹ کرایا جانا چاہیے۔ اگر آپ حاملہ ہیں اور آپ کو ہیپاٹائٹس بی ہے تو، آپ کو کسی ہیپاٹائٹس کے ڈاکٹر سے ملاقات کرنا چاہیے۔ آپ کو ایسی ادویات لینے کی ضرورت پڑ سکتی ہے جو پیدائش کے دوران آپ کے بچے میں اس وائرس کے منتقل ہونے کے امکانات کو کم کرے گی۔
پیدائش کے وقت ہیپاٹائٹس بی ویکسین کے بارے میں مزید معلومات کے لیے، اپنے ڈاکٹر، دائی یا امیونائزیشن فراہم کنندہ سے بات کریں۔
مزید معلومات
· MumBubVax <http://www.health.gov.au/news/mumbubvax-new-website-for-expectant-parents> 
Sharing Knowledge About Immunisation <https://talkingaboutimmunisation.org.au/> (SKAI) 
National Immunisation Program Schedule <https://www.health.gov.au/health-topics/immunisation/immunisation-throughout-life/national-immunisation-program-schedule>
 ہیپاٹائٹس بی امیونائزیشن  <http://www.betterhealth.vic.gov.au/health/healthyliving/hepatitis-b-immunisation>
پیدائش کے وقت ہیپاٹائٹس بی ویکسین کے بارے میں معلومات کسی دوسری زبان میں حاصل کرنے کے لیے، ملاحظہ کریں Health Translations <https://healthtranslations.vic.gov.au>
آپ 450 131 پر ترجمہ اور ترجمانی کی سروس کو بھی کال کر سکتے ہیں۔

	[bookmark: _References]اس دستاویز کو کسی اور فارمیٹ میں حاصل کرنے کے لیے، امیونائزیشن ٹیم کو ای میل کریں <immunisation@health.vic.gov.au>۔
وکٹورین حکومت، 1 ٹریژری پلیس، میلبورن کی جانب سے تصدیق شدہ اور شائع کیا گیا۔

